
ABSTRAK

Kajian diversiti orkid ini dijalankan untuk mengenalpasti spesies orkid yang terdapat di
Plot Kekal Gunung Alab dan Plot Kekal Ulu Kimanis, menentukan jenis pola taburan
bagi setiap spesies orkid dan melihat perbezaan diversiti di antara dua plot yang dikaji.
Secara keseluruhannya, terdapat 25 spesies orkid di Plot Kekal Gunung Alab yang terdiri
daripada genus Coelogyne, Bulbophyllum, Dendrobium, Chelonistele, Trichotosia,
Ascidieria, Dendrochilum, Pholidota dan Eria. Di Plot Kekal Ulu Kimanis pula hanya
terdapat tiga spesies yang terdiri daripada tiga genus iaitu Calanthe, Dipodium dan
Appendicula. Jumlah individu orkid di Plot Kekal Gunung Alab adalah sebanyak 2945
manakala di Plot Kekal Ulu Kimanis pula adalah 21 individu. Nilai indeks Shannon-
Weiner di Plot Kekal Gunung Alab ialah 1.983 dan Ulu Kimanis ialah 1.000. Bagi indeks
Simpson pula, Plot Kekal Gunung Alab adalah bemnilai 3.692 dan Ulu Kimanis bemilai
2.549. Indeks Sorensen untuk mengetahui persamaan spesies di antara dua plot adalah
bemnilai 0. Bagi pola taburan pula, secara keseluruhannya terdapat lapan spesies yang
mempunyai pola taburan secara rawak, dua spesies yang mempunyai pola taburan secara
seragam dan 18 spesies yang mempunyai pola taburan secara koloni. Analisis tanah
menunjukkan tiada perbezaan yang ketara dari segi pH dan peratus kandungan air. pH
tanah di Plot Kekal Gunung Alab ialah 4.58 dan di Plot Kekal Ulu Kimanis ialah 5.07.
Bagi peratus kandungan air Plot Kekal Gunung Alab ialah 42.59 peratus dan di Plot
Kekal Ulu Kimanis ialah 31.23 peratus. Berdasarkan kepada ujian statistik Mann-
Whitney, nilai signifikan p bagi indeks Shannon-Weiner ialah 0.000 (z = -3.643,
p<0.05) dan nilai signifikan p bagi indeks Simpson ialah 0.001 (z = -3.259, p<0.05). Ini
menunjukkan terdapat perbezaan diversiti yang signifikan di antara Plot Kekal Gunung
Alab dan Plot Kekal Ulu Kimanis. Berdasarkan kepada nilai indeks diversiti, orkid lebih
sesuai hidup di kawasan yang beraltitud tinggi.

ABSTRACT

The study is conducted to identify the orchid species that existing in Gunung Alab
Permanent Plot and Ulu Kimanis Permanent Plot, to determine the distribution pattern of
orchid species and to compare the orchid diversity between the two plots. Overall, there
are 25 species of orchid in Gunung Alab Permanent Plot that consist several genus such
as Coelogyne, Bulbophyllum, Dendrobium, Chelonistele, Trichotosia, Ascidieria,
Dendrochilum, Pholidota and Eria. In Ulu Kimanis Permanent Plot, there are only three
species consist of Calanthe, Dipodium and Appendicula. The total individuals of orchid
in Gunung Alab Permanent Plot are 2945 while in Ulu Kimanis Permanent Plot only 21
individuals. The value of Shannon-Weiner diversity index for Gunung Alab Permanent
Plot is 1.983 and for Ulu Kimanis is 1.000. For Simpson diversity index, the value is
3.692 for Gunung Alab Permanent Plot and 2.549 for Ulu Kimanis. The value for
Sorensen index is 0 where there is no similarity of species between two plots. Overall,
the distribution pattern showed that eight species has random distribution pattern, two
species has uniform distribution pattern and 18 species has contagious distribution
pattern. Soil analysis showed there is a bit difference of soil pH value and soil water
percentage between two plots. Soil pH value of Gunung Alab Permanent Plot is 4.58 and
Ulu Kimanis Permanent Plot is 5.07. The soil at Gunung Alab Permanent Plot has 42.59
percent of water and Ulu Kimanis Permanent Plot has 31.23 percent of water. Based on
Mann-Whitney statistical test, there are significant difference of diversity between
Gunung Alab Permanent Plot and Ulu Kimanis Permanent Plot since the significance p
value of Shannon-Weiner index is 0.000 (z = -3.643, p<0.05) and Simpson index is 0.001

(z = -3.259, p<0.05). According to the value of diversity index, orchids prefer to live in
the high altitude area.

BAB1

PENGENALAN

1.1  Pengenalan Kepada Kajian

Orkid merupakan famili tumbuhan yang terbesar serta mempunyai banyak genus dan
spesies. Taburannya terdapat di seluruh dunia dan berbeza dari segi altitud dan
kedudukan geografi. Penyelidikan mengenai orkid giat dilakukan pada masa sekarang
kerana ramai yang menyedari bahawa orkid perlu dikomersialkan dan juga dilindungi.
Salah satu cara untuk mengkaji orkid adalah menggunakan plot kekal. Plot kekal
merupakan satu kaedah yang digunakan dalam pengukuran diversiti. Kaedah teknik plot

digunakan untuk kajian ekologi, diversiti dan sebagainya.

Bagi kajian ini, teknik plot digunakan untuk menentukan diversiti orkid. Terdapat
beberapa plot kekal yang diwujudkan di Sabah hasil kerjasama Universiti Malaysia
Sabah dan Japan Intemational Cooperation Agency (JICA) iaitu di Gunung Alab, Ulu
Kimanis, Mahua, Ulu Senagang, Keningau dan Inobong. Oleh kerana kajian ini adalah

berdasarkan perbezaan altitud, dua plot telah dipilih daripada keseluruhan plot kekal ini




iaitu di Gunung Alab dan Ulu Kimanis. Data yang diperolehi akan dianalisis untuk

melihat perbezaan orkid di altitud yang berbeza.

1.2 Orkid

Hutan hujan tropika Malaysia merupakan salah satu ekosistem biologi yang paling
kompleks di dunia (Salleh & Latiff, 2002). Hutan Malaysia mempunyai pelbagai
ekosistem yang wujud sejak dahulu lagi termasuklah hutan dipterokarp campuran, hutan
dipterokarp bukit, hutan paya bakau, hutan paya gambut, hutan batu kapur, hutan
kerangas, hutan pergunungan dan lain-lain lagi. Kepelbagaian habitat ini serta kedudukan
geografi Sabah dan Sarawak di Pulau Borneo telah menghasilkan kepelbagaian biologi

flora dan fauna yang sukar ditandingi (Salleh & Latiff, 2002).

Flora dan fauna yang terdapat di negara ini adalah unik dan mempunyai daya
tarikan yang tersendiri. Salah satu flora yang mempunyai nilai estetik adalah orkid. Orkid
(Orchidaceae) tergolong dalam tumbuhan berbunga dan kebanyakan ahli botani
mengelaskan orkid adalah famili yang terbesar dalam kumpulan tumbuhan berbunga

dengan anggaran 15 000 hingga 30 000 spesies (Stem, 1997).

Menurut Dressler (1981), kepelbagaian spesies orkid secara umumnya meningkat dengan
altitud di hutan dipterokap. Kepelbagaian orkid adalah lebih tinggi di kawasan hutan

pergunungan dan kekayaan spesies berkurang di kawasan hutan hujan yang lebih panas




(Dressler, 1981). Orkid mempunyai beberapa kelakuan atau habit iaitu orkid epifit,
saprofit dan terestrial. Orkid epifit seperti Dendrobium sculptum kebiasaannya terdapat di
bahagian kanopi hutan hujan tropika iaitu di sepanjang dahan utama pokok. Orkid
saprofit hidup di kawasan yang sangat gelap untuk berfotosintesis. Contoh orkid saprofit
adalah seperti Aphyllorchis, Cyrtosia, Epipogium, Gastrodia dan Tropidia. Orkid saprofit
terdapat di kawasan hutan yang padat dan terlindung daripada cahaya matahari. Orkid
terestrial seperti Paphiopedilum javanicum pula terdapat di kawasan atas tanah yang
terdedah kepada cahaya matahari dan jarang terdapat di kawasan hutan yang terlindung
(Wood et al., 1993).

Orkid mempunyai kegunaan yang tertentu dalam masyarakat hari ini. Contohnya
beberapa spesies orkid digunakan sebagai tumbuhan makanan dan mempunyai nilai
psikologi iaitu boleh merawat penyakit. Dari segi nilai sosioekonomi pula, orkid yang
dikomersialkan untuk kepentingan ekonomi dan juga menarik minat individu dalam
industri hortikultur adalah seperti Cattleya, Dendrobium, Cymbidium, Phalaenopsis,

Onchidium, Miltonia, Vanda, Aranda dan Arachnis (Gunawan, 2003).

13 Justifikasi Kajian

Lokasi yang dipilih bagi menjalankan kajian ini adalah berpusat di Plot Kekal Gunung
Alab dan Ulu Kimanis yang terletak di dalam kawasan Taman Banjaran Crocker, Sabah.

Plot kekal yang menjadi lokasi kajian adalah di bawah penyeliaan penyelidik dari




Universiti Malaysia Sabah dan Japanese International Cooperation Agency (JICA)
dengan kerjasama daripada Taman-taman Sabah.

Bagi memenuhi objektif kajian ini, setiap spesies orkid dikaji pada setiap plot. Ini
adalah untuk mengetahui ekologi di samping membuat inventori bagi spesies orkid di
plot kekal. Tujuan inventori adalah untuk menentukan dan mengemaskini data bagi
spesies orkid di Banjaran Crocker. Selain itu, kajian ini bertujuan untuk menyediakan

spesimen untuk dijadikan sebagai rujukan di herbarium Universiti Malaysia Sabah.

1.4  Objektif Kajian

Terdapat tiga objektif utama dalam kajian ini:
i.  Menentukan diversiti orkid di Plot Kekal Gunung Alab dan Ulu Kimanis.
ii. Mengenalpasti dan menentukan pola taburan setiap spesies orkid yang
terdapat di kedua-dua plot.
ili. Membandingkan diversiti orkid di kedua-dua plot yang mempunyai altitud

yang berbeza iaitu Gunung Alab (1800 m) dan Ulu Kimanis (600 m).




BAB 2

ULASAN PERPUSTAKAAN

2.1 Pengenalan

Orkid tergolong dalam famili Orchidaceae. Orchidaceae merupakan famili tumbuhan
yang terbesar dalam alam tumbuhan (Stern, 1997). Terdapat kira-kira 600 hingga 800
genus dan 25 000 hingga 35 000 spesies orkid dan juga merupakan famili angiosper?=

yang tertinggi (Banks, 1999). Di Borneo, terdapat 2500 hingga 3000 spesies orkid iai

1543
NENEL

bersamaan dengan 10 peratus orkid di dunia (Lamb, 1991). Pengkelasan orkid ada

A\E:Wi

NVWIVIS

berdasarkan kepada ciriciri bunga, terutamanya bahagian seksual (Dressler, 1993)

gvs VIS

Selain itu, maklumat tambahan seperti morfologi vegetatif, anatomi, sitologi dan

v

b

mikromorfologi adalah perlu dalam pengkelasan orkid (Dressler, 1993).




2.2  Sejarah Orkid Borneo

Orkid yang dikenali pada hari ini sebahagian besarnya adalah sumbangan daripada
pengumpul orkid yang terdahulu. Hugh Low merupakan pengumpul orkid yang terawal
pada kurun ke-18. Kebanyakan orkid yang dikumpul oleh Hugh Low dikelaskan oleh

John Lindley yang merupakan ahli taksonomi orkid yang paling berpengaruh (Wood &
Cribb, 1994).

Salah satu spesies orkid di Bomeo telah direkodkan iaitu Bulbophylum lobbii
yang dijumpai oleh Thomas Lobb yang mengumpul orkid di Sarawak dan Labuan pada
1854 dan 1856 (Wood & Cribb, 1994). Bulbophylum lobbii pada masa itu dinamakan
oleh John Lindley. Selepas itu, naturalis Itali Odoardo Beccari tiba di Borneo pada tahun
1865. Beliau memperuntukkan masa meneroka dan mengumpul orkid di Sarawak,

Labuan dan Brunei dan menjumpai Bulbophylum beccarii (Wood & Cribb, 1994).

Sejak tamatnya perang dunia kedua, para pengumpul orkid dan ahli botani
daripada herbarium di Kuching, Sandakan dan Bogor telah mengumpul orkid semasa
penerokaan mereka tetapi banyak spesimen herbarium masih tidak dinamakan

disebabkan oleh kurangnya minat ahli taksonomi dalam orkid Borneo (Wood & Cribb,
1994).



23  Klassifikasi Orkid

Pengelasan terbaru orkid yang diterbitkan adalah disediakan oleh Dressler (1981).
Kebanyakan pengelasan orkid adalah berdasarkan kepada ciriciri bunga terutamanya
bahagian seksual, iaitu sebagai kunci untuk melihat hubungan di antara spesies (Wood et
al., 1993). Sebagai tambahan kepada ciri-ciri bunga dan vegetasi yang digunakan oleh
pelopor yang terdahulu, Dressler (1983) telah memasukkan maklumat tambahan seperti
anatomi, sitologi dan mikromorfologi untuk memperbaiki dan mengesahkan
pengelasannya. Dressler juga membahagikan orkid kepada lima subfamili iaitu
Apostasioideae, Cypripedioideae, Spiranthoideae, Orchidoideae dan Epidendroideae
(Wood et al., 1993).

Subfamili Apostasioideac mengandungi genus Apostasia dan Neuwieda, yang
selalunya dikatakan orkid yang paling primitif. Kedua-dua genus ini dijumpai di Borneo.
Orkid ini adalah terestrial dan kebanyakannya lebih menyerupai lili daripada orkid
(Wood ef al., 1993). Bunganya mempunyai tiga sepal yang sama dan tiga petal yang

kelihatan sama, yang satu daripadanya adalah labelum (lip) yang selalunya besar.

Subfamili Cypripedioideae, kadang-kala digolongkan dalam famili lain (Wood ez
al., 1993). Cypripedioideae adalah lebih terestrial tetapi di antaranya ada yang epifit.
Bunganya mempunyai ciri yang tersendiri dengan satu sepal hadapan (dorsal) yang besar

dan selalunya bahagian sepal sisi (lateral) adalah panjang dan tirus. Labelum selalunya

berbentuk seperti selipar (slipper-shaped) dan dikenali sebagai orkid selipar (slipper

orchid). Satu-satunya genus orkid Borneo bagi Cypripedioideae adalah Paphiopedilum.

Spiranthoideae wujud dengan banyak di Borneo dan terdiri daripada orkid yang
cantik dan berilai seperti genus Anoefochilus, Cryptostylis, Cytorchis, Goodyera,
Ludisia and Zeuxine (Wood et al., 1993). Genus-genus ini digolongkan dalam subfamili
ini adalah berdasarkan anter tegak hadapannya.

Subfamili Orchidoideae pula jarang didapati di Borneo (Wood et al., 1993).
Genus yang termasuk dalam subfamili ini adalah Aphyllorchis, Corybas, Habenaria dan

Peristylus. la mempunyai tuber, sectile pollinia dan anter yang melekat dari bawah

hingga ke column.

Majoriti daripada orkid Borneo termasuk dalam subfamili yang kelima iaitu
Epidendroideae. Ia dicirikan berdasarkan kepada polinia keras yang berasingan di dalam
anter. Epidendroideac bukan sahaja merupakan subfamili yang terbesar tetapi juga lebih
pelbagai (Wood et al., 1993).

Klassifikasi orkid telah berkembang daripada spesies yang telah sedia ada dan
juga oleh penemuan spesies-spesies baru, Selain itu, perkembangan pengetahuan dalam
dunia orkid, pertumbuhan, morfologi dan anatomi spesies-spesies ini juga telah
membantu dalam pengklasifikasian orkid.




2.4  Ciri-ciri Morfologi Orkid

Sesuatu tumbuhan diidentifikasi berdasarkan kepada cara pertumbuhan, bentuk daun,
kedudukan daun pada batang, batang, akar, bunga dan buah. Pada tumbuhan yang
tertentu, bahagian-bahagian tersebut telah diadaptasikan sesuai dengan habitat dan

keperluan hidup tumbuhan. Bagi orkid, ciri yang utama dalam membezakan di antara
spesies adalah bunga (Gunawan, 2003).

2.4.1 Cara Pertumbuhan Orkid

Cara pertumbuhan orkid juga digunakan sebagai satu ciri yang dilihat untuk menentukan
genus orkid. Menurut Gunawan (2003), orkid boleh dikelaskan kepada dua kumpulan
yang utama iaitu simpodial dan monopodial berdasarkan kepada cara pertumbuhan
pucuk. Orkid simpodial boleh tumbuh sama ada di atas pokok (epifit) atau atas tanah
(terestrial). Batang pokoknya berbentuk seperti bebawang semu (bulb), menjalar dan
mempunyai pertumbuhan dua atau berbagai hala. Bebawang semunya panjang beruas-
ruas atau pendek tanpa ruas. Akar dan daun akan terbit daripada bebawang semu
manakala tunas baru pula akan mengeluarkan bunga apabila matang. Bebawang semu tua

akan mngeluarkan tunas baru di pangkal rumpun sebelum mengecut dan mati. Contoh
orkid simpodial adalah Cattleya.

